
um íþróttamannvirki á Laugarvatni og framtíð Laugarvatns sem menntaseturs.

Flm.: Baldur Óskarsson.

Alþingi ályktar að fela ríkisstjórninni að sjá svo um að nú þegar verði hafist handa við
byggingu fyrirhugaðra íþróttamannvirkja á Laugarvatni, sem samþykkt voru af mennta-
málaráðuneytinu 9. júní 1980, til að tryggja starfsemi íþróttakennaraskóla Íslands og ann-
arra skóla á Laugarvatni og um leið framtíð Laugarvatns sem mennta- og menningarseturs.

Greinargerð.
Íþróttakennaraskóli Íslands hefur lengi búið við þröngan kost. Það sem einkum hefur

háð starfsemi hans er að öll aðstaða til íþróttakennslu og íþróttaiðkana hefur verið algerlega
óviðunandi. Aðrir skólar á Laugarvatni hafa auk þess um langt árabil liðið mjög fyrir
ófullkomna aðstöðu til íþróttakennslu, og er nú svo komið að skólarnir geta aðeins veitt
nemendum sínum helming lögboðinnar kennslu í íþróttum, enda sum íþróttamannvirkin að
falli komin. Á Laugarvatni eru auk Íþróttaskólans starfræktir eftirtaldir skólar: Hér-
aðsskólinn, Menntaskólinn, Barnaskólinn og Hússtjórnarskólinn, og eru nemendur þessara
skóla alls tæplega 400 talsins.

Yfirvöld fræðslumála í landinu hafa sýnt mikla tregðu við hugmyndir um byggingu nýs
íþróttahúss og sundlaugar á Laugarvatni, sem í áraraðir hefur verið helsta baráttumál
Íþróttakennaraskölans, annarra skóla á Laugarvatni og íbúa hreppsins og nálægra byggða.

Á fjárlögum 1979 veitti Alþingi 10 millj. g. kr. til byggingar íþróttahúss og sundlaugar á
Laugarvatni, 50 millj. g. kr. á fjárlögum 1980 og 100 millj. g. kr. á fjárlögum 1981. Með
þessum fjárveitingum má segja að Alþingi hafi fyrir sitt leyti markað stefnu um framtíð
Íþróttakennaraskólans á Laugarvatni. Menntamálaráðuneytið samþykkti hinn 9. júní 1980
teikningar að íþróttamannvirkjum. Og samstarfsnefnd um opinberar framkvæmdir sam-
þykkti loks hinn 22. maí s. l. að bjóða skyldi út grunn og botnplötu bygginganna og 2/3 hluta
húsa. Skyldu framkvæmdir við grunn hefjast þegar á þessu ári. Sveitarstjórn og skipulagsyf-
irvöld hafa einnig samþykkt teikningar mannvirkja og ákveðið þeim stað.

Nú ber hins vegar svo við, að í fjárlagafrumvarpi fyrir árið 1982 eru einungis 250
þúsund krónur ætlaðar til þessara bygginga og ekki útlit fyrir að hafist verði handa um
framkvæmdir í ár. Þess hefur einnig orðið vart, að ýmsir stjórnendur menntamála í landinu
hafa látið uppi efasemdir um réttmæti þess, að íþróttakennaraskóli Íslands verði áfram á
Laugarvatni og framtíð staðarins sem skólaseturs sé óviss. Af þeirri ástæðu sé rétt að draga
þetta mál og taka það allt til endurskoðunar.

Við svo búið má ekki standa. Alþingi verður nú þegar að lýsa yfir afdráttarlausum vilja
sínum í þessu máli, tryggja fjármagn til framkvæmda og um leið framtíð Laugarvatns sem
miðstöðvar mennta og menningar. Hin nýju íþróttamannvirki munu verða Laugarvatni gíf-
urleg lyftistöng og hafa örvandi áhrif á skólalíf staðarins. Fullkomin íþréttaaðstaða er auk
þess ákaflega þýðingarmikil fyrir allt félagslíf í héraðinu, og æska landsins og íþróttahreyf-
ingin öll mun auk þess eignast á kjörnum stað veglega íþróttaaðstöðu sem nýtast mun allt
árið til þjálfunar og þroska, jafnt fyrir afreksmenn sem almenna áhugamenn um íþróttir og
útivist.

Í framsöguræðu munu koma fram ítarlegri upplýsingar og röksemdir fyrir nauðsyn þess
að Alþingi lýsi þegar yfir vilja sínum í þessu efni.


